ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

458. fundur byggðarráðs Húnaþings vestra haldinn mánudaginn 9. október 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar.

2. Fundargerðir frá SSNV.

3. Erindi Huldu Signýjar Jóhannesdóttur.

4. Samningur við Vegagerðina um veghald þjóðvega á Hvammstanga 2006.

5. Upplýsingar frá aðalfundi Fasteignafélagsins Borgar ehf.

6. Ársskýrsla tjaldsvæðisins í Kirkjuhvammi 2006.

7. Bréf USVH.

8. Fundargerð Heilbrigðisnefndar Norðurlands vestra.

Afgreiðslur:

1. Til viðræðna við byggðarráð er mættur Ólafur H. Stefánsson, forstöðumaður tæknideildar. Hann og sveitarstjóri greindu frá opnun tilboða í snjómokstur 2006-2010 á Hvammstanga og Laugarbakka. Tilboð bárust í snjómokstur á Hvammstanga frá Garðari Guðmundssyni, Allt verk og flutningar ehf. og Aðaltaki slf. Ekkert tilboð barst í snjómokstur á Laugarbakka. Byggðarráð felur tæknideild að fara yfir tilboðin og leggja fram á næsta fundi byggðarráðs. Ólafur greindi jafnframt frá tilboði sem borist hefur frá Tætingu á Akureyri í kurlun á timbri á geymslusvæðinu á Syðri-Kárastöðum kr. 514.000- með VSK. Byggðarráð samþykkir að taka tilboðinu.
2. Til kynningar lagðar fram fundargerðir frá SSNV, fundargerð stjórnarfunda 10. ágúst sl. og 24. ágúst sl. og fundargerð 14. ársþings SSNV sem haldið var 25.-26. ágúst sl.

3. Erindi Huldu Signýjar Jóhannesdóttur lagt fram. Í erindinu óskar hún eftir því að fá úthlutað leiguíbúð að Garðavegi 18 efri hæð. Byggðarráð hefur ekki tekið ákvörðun um ráðstöfun íbúðarinnar.
4. Fram lagður samningur milli Vegagerðarinnar og Húnaþings vestra um veghald á þjóðvegum á Hvammstanga fyrir árið 2006. Byggðarráð samþykkir samninginn og jafnframt að við gerð fjárhagsáætlunar ársins 2007 verði forsendur hans metnar að nýju.
5. Sveitarstjóri lagði fram upplýsingar frá aðalfundi Fasteignafélagsins Borgar ehf. sem haldinn var þann 3. október sl.
6. Ársskýrsla tjaldsvæðisins í Kirkjuhvammi fyrir árið 2006 lögð fram. Í skýrslunni kemur m.a. fram að gestum hefur fjölgað um tæp 49% frá fyrra ári, en heildarfjöldi gesta sumarið 2006 var  2.222.

7. Bréf USVH lagt fram. Í bréfinu er óskað endurskoðunar á þeim lið samstarfssamnings við Húnaþing vestra er varðar beinan fjárstyrk til USVH. Byggðarráð tilnefnir sveitarstjóra og formann byggðarráðs til viðræðna við USVH.
8. Til kynningar lögð fram fundargerð Heilbrigðisnefndar Norðurlands vestra frá 21. september sl.

Fundargerð upplesin og samþykkt.

Fundi slitið kl. 11:20.
Guðný Helga Björnsdóttir(sign.),

Skúli Þórðarson(sign.),

Elín R. Líndal(sign.),



Oddur Sigurðarson(sign.),

Stefán Böðvarsson(sign.).

